
1.  Ne sewo, nusi nana nuwo dzɔna, alo elĩwo le nane si ŋubum wole si, le bo aɖe me la, enua 

ŋububu kple enyanya ƒe dzidzi me ye wo sena nua gɔme eye wo xɔ sidzedze le enu. Elabena mi 

ateŋu abui be mienya nane o vaseɖe esime mienya nu tso alesi wo dzɔ kple se siwo gbedzi wo 

zɔna ɖo, eye miewɔ ŋububu kuɖe eƒe elĩwo nu. Ta le dzɔdzɔme nunya srɔsrɔ̃ me la, miaƒe 
taɖodzi gbãtɔ nye be miadzi kadodo si le eƒe sewo dome. 

      Le dzɔdzɔme ƒe mɔnu la, wo dzea egɔme kple nusi wo nya nyuie kple nusi kɔ nyuie le nua 

nu eye míayi edzi kple esiwo me ga kɔ nyuie kple esiwo nyanya le bɔbɔe le dzɔdzɔme nu; 

elabena mi ateŋu anya nu ɖeka aɖe tututu eye miase egɔme kpeɖodzimaɖotɔe o. Eyata edze be 

miazã mɔnu sia eye míayi edzi kple nusi le fukpẽ le dzɔdzɔme nu, gake eme kɔ na mi, eye míaɖo 

ta ɖe esi kɔ nyuie si mi ateŋu anya nyuie le dzɔdzɔme nu.  

     Fifia nusi mietsɔe be eme kɔ na mi gbã la, enye nu lakpẽ tɔtɔ aɖe, miese na eƒe elĩwo kple se 

siwo gbedzi wo zɔna ɖo le eŋububu me. Ta edze be mi adze egɔme kple bliboawo eye míaɖo ta 

akpawo gbɔ le eŋububu me; elabena bliboa ye miekpɔna gbã kple miaƒe nukpɔ-susuwo, eye 

bliboawo nye enua katã aɖe, siwo nu gbogbowo wɔ, abe eƒe akpawo ene. Esia hã dzɔna le enua 

ɖe ƒe ŋkɔ kple se siwo gbedzi wo zɔ na ɖo. Le kpɔɖeŋu me, ŋkɔ abe fli-koto fiã ko be nu blibo 

aɖe; egɔmeɖeɖe mãna eme ɖe akpawo me. Nenemake vidzi dzea egɔme le nutsuwo katã yɔyɔ be 

fofo, eye nyɔnuwo katã be dada, gake le ɣeyiyi aɖe me la, edea vovototo wo me. 

2.  Se siwo nu ŋubum wole la, edze be wo anye ɖeka alo asɔ gbɔ awu ɖeka. Ne enye ɖeka la, 

edze be wo anye esi meʋlina o abe alesi Paɖeamedzi kple Meliso gblɔe ene, alo anye esi ʋlina 

abe alesi gbedewo gblɔe ene, eɖewo be yae nye gɔmeɖokpe se gbãtɔ, eɖewo be tsie nye 

gɔmeɖokpe se gbãtɔ. Ne wo sɔgbɔ wu ɖeka la, ke anye se siwo ƒe xexlẽme mienya alo esiwo ƒe 
xexlẽme mienya o. Ne enye esi ƒe xexlẽme mienya la (si sɔgbɔ wu ɖeka), ke anye eve alo etɔ̃ alo 

ene alo xexlẽme bubu aɖe. Ne enye esi ƒe xexlẽme mienya o la, ke abe alesi Demokrito xɔ edzi 

se be enye ɖeka le enyenye me gake eƒe nɔnɔme tovovo; alo enyenye tovovo eye ateŋu anye 

tsitsretsiɖeŋu hã. 

     Ame siwo dzina be ye wo aku nume tso nusiwo li ƒe xexlẽme nu wɔ ŋububu ma tututu; 
elabena wo dzina be ye wo anya be nusiwo wɔ nusiwo li nye ɖeka alo sɔgbɔ, ne e sɔgbɔ, nenye 

wonye esi wo ateŋu axlẽ alo esiwo ƒe gbɔsɔsɔ wo ma ateŋu axlẽ o.Ta woƒe taɖodziŋue nye be ye 

wo anya be seawo alo elĩwo nye ɖeka alo wo sɔgbɔ. 

     Fifia ne miedzi be miaku nume kuɖe nusi li nu be enye ɖeka si meʋlina o la, ke menye 

dzɔdzɔme nunya ƒe ŋgɔgbe yiyi wɔm miele o. Abe alesi nya aɖeke mele geometer si wo agblɔ na 

amesi mexɔ eƒe geometria ƒe sewo dzi se o -- esia nye dzɔdzɔme nunya bubu aɖe ƒe biabia, alo 
esi amewo katã nyã--ta amesi seawo me kum ma ateŋu ahe nyã kple amesi mexɔ seawo dzi se o. 

Elabena ne nusi li nye ɖeka la, eye ɖeka le mɔnu si wogblɔ la, ke se aɖeke meli o, elabena edze 

be sea na nye nane ƒe se alo nuwo ƒe se. 

     Ne wowɔ ŋububu be nusi li enye ɖeka le susu sia nu le abe alesi wo malɔ̃ ɖe numeɖeɖe bubu 

si wo zãna le nyaʋliʋli ko ta ene(abe Heraklitiawo ƒe numeɖeɖe ene, alo numeɖeɖe si gblɔ be 

nusi li enye ame ɖeka) alo abe na fia alesi nyaʋliʋli aɖe mele susunu o ene – numeɖeɖe si Meliso 

kple Paɖeamedzi wo zãna le wo ƒe nyaʋliʋli me: woƒe gɔmeɖokpea–nye aʋatso eye woƒe 
taƒoƒoa me zɔna ɖe gɔmeɖokpea dzi o. Alo míagblɔ be susu mele Meliso ƒe nyaʋliʋli me o eye 

me sẽŋu gɔ ha o – xɔ numeɖeɖe ɖi kokui aɖe dzi se eye mamlẽawo kplɔe ɖo – nu bɔbɔe aɖe. 

     Ta miawo la, edze be miatsɔe ko be nusiwo li le dzɔdzɔme nu, wokatã alo ɖewo le ʋiʋlim – si 

me kɔ le nuawo katã ŋububu me. Ga kpe ɖe enu la, menye ame aɖeke ƒe dɔ wonye be wo aɖo 

biabia ɖesiaɖe si wo abia nu o, gake esiwo wome ɖo anyi nyuie ɖe dzɔdzɔme nunya ƒe sewo nu 
o; menye míaƒe dɔ wonye be miaklẽ dzo ɖe esiwo me sɔ ɖe dzɔdzɔme nunya ƒe mɔ sia nu o; abe 

alesi wonye geometer ƒe dɔ be wo aklẽ dzo ɖe numeɖeɖe si gblɔ be wo ateŋu a ƒove fli-koto aɖe 

kple eƒe memãmã-fli, gake menye eƒe dɔ wonye be wo aklẽ dzo ɖe Antifɔn ƒe numeɖeɖewo me 

o. Gake le ema me ke la, amesiwo xɔ míaƒe numeɖeɖe sia dzi ƒe ŋububu he biabia aɖewo ve, 

togbɔ be dzɔdzɔme menye nusi nu bum wole o; ta anyo be miagblɔ nya vi aɖe tso wo nu, vevietɔ 

esi wonye dzɔdzɔme nunya tae wo ŋububua wɔm ɖo. 

      Biabia vevie si mi atsɔ adze esia gɔme anye: susu ka nue wogblɔna be nuwo katã nye ɖeka? 

Elabena wo zãna ‘nye’ le mɔ vovovowo nu. Ðe wo gbɔgblɔm be nuwo katã nye gɔmeɖokpe-tsã 

alo gbɔsɔsɔwo alo nɔnɔmewoa? Eye tsɔ yi edzi la, nuwo katã gɔmeɖokpe-tsã ɖeka wonyea – ame 

ɖeka, sɔ ɖeka, alo luʋɔ ɖeka – alo nɔnɔme aɖe eye ema tututu – ɣi, yibɔ alo nane ƒomevia? 

Esiawo katã nye numeɖeɖe vovowo eye mi ateŋu axɔ wokatã dzi ase o. 

      Ke ne gɔmeɖokpe-tsã kple gbɔsɔsɔ kple nɔnɔme li la, ke ne esiawo li vovovo na wonɔewo 

alo wo meli vovovo o, nusi li asɔgbɔ. 

      Ne le akpa bubu dzi wo gblɔ be enuwo katã nye nɔnɔme alo gbɔsɔsɔ, ke ne gɔmeɖokpe-tsã li 

alo meli o, masɔmasɔ aɖe dzɔna, ne wo ateŋu ayɔ nusi ma ateŋu adzɔ o be masɔmasɔ. Elabena 

wo dometɔ aɖeke ma ateŋu anɔ eɖokui si negbe gɔmeɖokpe-tsã; elabena wo ɖoa nu anyi ɖe 

gɔmeɖokpe-tsã dzi abe gɔmeɖokpe ene. Fifia Meliso be nusi li nye esi wo ma ateŋu axlẽ o. Ta 

enye gbɔsɔsɔ. Elabena esi wo ma ateŋu axlẽ o le gbɔsɔsɔ ƒe ha me, eye gɔmeɖokpe-tsã alo 

nɔnɔme alo lɔ̃lɔ̃ ma ateŋu anye esiwo wo ma ateŋu axlẽ o negbe ɖe ko wo dzɔ kpata, sinye, ne 

wokatã wonye gbɔsɔsɔ zi ɖeka. Elabena ne edzi be ye aɖe esi wo ma ateŋu axlẽ o afia la, edze be 

na zã gbɔsɔsɔ le wo numeɖeɖe me, gake menye gɔmeɖokpe-tsã alo nɔnɔme o. Ta ke ne nusi li 

nye gɔmeɖokpe-tsã kple gbɔsɔsɔ la, enye eve, menye ɖeka o; ne enye gɔmeɖokpe-tsã ɖeka la, 

menye esi ƒe gbɔsɔsɔ wo ma ateŋu axlẽ o si si lolome mele o; elabena ne ema anɔ esi la edze be 

wo anye gbɔsɔsɔ.   

      Gayi edzi la, wo zãna ‘ɖeka’ ŋtɔ, menye esi le vie wu ‘nye’ o le mɔ vovowo nu, ta edze be 

mialé ŋku ɖe alesi wo zã nyagbe sia ne wo gblɔ be xexea nye ɖeka.  

      Fifia mi agblɔ be tegbɛtɔ nye ɖeka alo mamãmamãtɔ nye ɖeka, alo wo gblɔna be nuwo nye 

ɖeka, ne woƒe nuvãnyenye nye ɖeka eye wonye ema tututu, abe aha sẽsẽ kple nunono. 

Ne woƒe ɖekanyenye nye ɖeka le susunu abe tegbɛtɔ ene la, e sɔgbɔ; elabena wo ateŋu amã 

tegbɛtɔ me ɖe teƒe tegbɛwo me. 

Nyateƒe, kuxi aɖe li kuɖe akpa kple blibo nu, ewɔ abe mehiã le numeɖeɖe sia me o, gake ehiã na 

ŋkulele ɖe enu – sinye be akpa kple bliboa ɖeka wonye lo alo wo sɔgbɔ awu ɖeka, eye mɔ ka nu 

wo ateŋu anye ɖeka alo asɔgbɔ, ne wo sɔgbɔ wu ɖeka la, mɔ ka nue wo sɔgbɔ wu ɖeka le. 

(nenemake bliboa ƒe akpa siwo mele tegbɛ o). Gayi edzi la, ne akpa eveawo dometɔ ɖesiaɖe nye 

esi wo ma ateŋu atsɔ amã bliboa me o la, kuxi si adzɔ enye be wo ganye esi wo ma ateŋu atsɔ 

amã wonɔewo me o. 

Gake hafi míayi edzi la: ne woƒe ɖekanyenye nye ɖeka abe memãmãtɔ ene la, gbɔsɔsɔ alo 

nɔnɔme manɔ naneke si o, eye nusi li manye esi wo ma ateŋu axlẽ o, abe alesi Meliso gblɔe ene – 

alo le nyateƒeme, anye esi si seɖoƒe le, abe alesi Paɖeamedzi gblɔe be: gake togbɔ be seɖoƒea 

nye memãmãtɔ hã la, menye nenem na seɖoƒetɔ o. 

     Gake ne nuwo katã nye ɖeka le susu sinye be womeɖeɖe nye ɖeka la, abe avɔ alo awu, ke eva 

dzɔ be wolè Heraklitiawo ƒe numeɖeɖe ɖe asi, elabena anye nu ɖeka ne enyo alo menyo o, eye 

wò anyo kple ma anyo o, ta nu ɖeka anyo ma ga anyo o, eye ame kple sɔ; le nyateƒeme, woƒe 
nukpɔsusuwo anye, menye be nuwo katã nye ɖeka o, gake be wo menye naneke o; gake be 

nɔnɔme si kple si sile nane si nye ɖeka abe gbɔsɔsɔ si kple si nanɔ esi ene. 

Blemaxotula siwo vayi nyitsɔe hã tɔtɔ le esiwo nye be nu ɖeka na nye ɖeka, aga sɔgbɔ le 

wosime. Ta eɖewo abe Likofrɔn me zã ‘nye’ o, eye eɖewo trɔ nyafɔkpea eye wo gblɔ be ‘wo klɔ 

ŋutsua wo fu ‘tsyii’ le ‘efu tsyii ’ teƒe, eye wo ‘zɔ’ le ‘e zɔzɔm’ teƒe, wo vɔvɔm be ne ye wo tsɔ 

nyakpe ‘nye’ kpe ɖe enu la, yewo ɖeka wɔm wo gbogbowo zum–abe ‘ɖeka’ kple ‘nye’ ɖe wo 

zãna wo le mɔ ɖeka tututu nu ene. Nusi li anye asɔgbɔ le emeɖeɖe me (le kpɔɖenu me, nu ɖeka 

wonye ne nane le ɣi, eye nububu wonye ne ele ʋugbedzi, gake nu ɖeka ateŋu anye wokatã, ta 

ɖeka nye gbogbowo) alo le eme mãmã me, abe bliboa kple eƒe akpawo ene. Le teƒe sia, le 
nyateƒe me, wo ku ɖe kuxi aɖewo me eye wo lɔ̃ be ɖeka nye gbogbowo–abe kuxi aɖe ɖewo li le 

nu ɖeka ƒe ɖekanyenye alo gbogbonyenye me, ne wo menye tsitsretsiɖeŋuwo; elabena nusi nye 
ɖeka anye ɖeka zum wole alo ɖeka tututu wonye. 

 

3. Ta ne miebu numeɖeɖea nu le mɔ sia nu la, adze abe nuwo katã ma ateŋu anye ɖeka o. Tsɔyi 

edzi la, nyahehe si wo zã tsɔ ɖena woƒe numeɖeɖewo fiana gɔmeɖeɖe me sẽsẽ o. Elabena 

womevea wo hea nya kaɖikaɖi–me gblɔgblɔm be Meliso kple Paɖeamedzi.[ woƒe gɔmeɖokpea 

nye aʋatso eye taƒoƒoa mezɔ ɖe edzi o. Alo miagblɔ be Meliso ƒe nyahehea gɔmesese mele 

susunu o eye mesẽsẽ hã o: xɔ gɔmeɖokpe ɖi kokui aɖe dzi se eye mamlẽawo akplɔe ɖo–
numeɖeɖe bɔbɔe aɖe.] 

    Meliso ƒe vodada me kɔ. Elabena etsɔe be esi wo gblɔna be ‘ɣesiayi la gɔmedzedze le nusi va 

dzɔ si’ ta efia be nyagblɔgblɔ si nye ‘gɔmedzedze mele nusi me va dzɔ si o” le eme. Ke gɔmesese 

mele esia hã me o, be le go sia go me la, gɔmedzedze nanɔ anyi na enua – menye game ɖeɖe ta 

ko o eye menye eƒe suenyenye ta o gake le eƒe nɔnɔmetrɔtrɔ ƒe go hã me–abe trɔtrɔ ɖe me dzɔna 

kpata o. Ake, ɖewo fia be nusi li, ne enye ɖeka, me ʋlina oa? Nukatã ma aʋli o, ye katã le eɖokui 

me, abe alesi eƒe akpawo wɔna, siwo nye ɖɛkɛwo. E.g tsi sia? Ake nukata eƒe nɔnɔme ma ateŋu 

atrɔ o? Gake tsɔ yi edzi la, nusi li ma ateŋu anye ɖeka le eƒe nɔnɔme o, togbɔ be ateŋu anɔ nusi 

wo tsɔ wɔe me. [ gbede aɖewo be anye ɖeka le mɔ mamlẽa nu, gake menye gbãtɔ nu o]. Edze 

gaglã be ame tovovo na sɔ le nɔnɔme me, eye wo me nye nu ɖeka o. 

     Nyahehe ma tututu ha nyo wu Paɖeamedzi tɔ, tsɔ kpe ɖe enu, esi wo azã ɖe eƒe nukpɔsusu 

nu: nuɖoɖoa si miatsɔ ne nye be esia mele eme o eye ema me kplɔe ɖo o. Alesi wotsɔe be wo zã 

‘nye’ le mɔ ɖeka ko nu mele eme o, elabena wo zãe le mɔ vovowo nu. Eƒe taƒoƒoa me kplɔe ɖo 

o elabena ne mietsɔ nu ɣiwo ko la, eye ne gɔmesese ɖeka le ’ɣi’ si la, gake nusi le ɣi anye 

gbogbowo, menye ɖeka o. Elabena nusi le ‘ɣi’ manye ɖeka hã o le susunu be goleƒe mele esi o 

alo le susunu be wo ana gɔmeɖeɖe ɖekae o. ɣi-nyenye ato vovo na nusi me ‘ɣi-nyenye’ le. Esia 
mefia be nane li si ke anɔ ye ŋtɔ si o, si gbɔ ɣi nu alo wu ɣi o. Elabena ɣi-nyenye kple nusi le ɣi 

tovovo le wo gɔmeɖeɖe me, menye le susunu be wonye nusi ateŋu anɔ anyi vovovo le woɖokui 

si o. Gake Paɖeamedzi me kpɔ vovototo sia o. 

     Ta ele vevie be, wo atsɔe be menye gɔmeɖeɖe ɖeka koe le ‘nye’ si o le nusianu si dzi wo nɔte 

ɖo, gake tsɔ yi edzi la nusi li ko eye nusi nye ɖeka ko. Elabena nɔnɔmeawo nɔte ɖe enua dzi, le 

ale be nusi wo tsɔ ‘nye’ na manɔ anyi o, abe enye nane si tovovo na esi li. Ta nane si meli o la 

anɔ anyi. Ta esi li ko la manye naneke tɔ o. Elabena anua manye esi li o, negbe ‘nye’ gɔme nye 

nu vovovowo, le ale be ɖesiaɖe nye nane. Gake nugɔmeɖeɖe ‘nye’ gɔmeɖeɖe nye nane ɖeka ko. 

      Ta ne nusi li me do ka kple naneke o, gake nububuwo do ka kpli, aleke nusi li ko fia be nusi 

ke me li o? Ke mietsɔe be nusi li nye esi le ɣi ko, eye ɣi-nyenye menye esi koe li o (elabena 

menye ɣi-nyenye koe nye nusi na nuwo li o), nusi kplɔe ɖo nye be menye ɣi koe nye esi li o–eye 

menye le susu si nu be menye naneke gɔhã o. Eyata esi li ko menye esi li o; elabena nyateƒe 
wonye be wo agblɔ be ele ɣi, eye mieva kpɔe be esi me li o. Eyata ɣi gɔme na nye esi li ko; eye 

gɔmesese vovowo le ‘nye’ si. 
      Le ema tututu mela, ta lolome manɔ nusi li si o, ne enye esi li ko. Elabena edze be akpa 

eveawo dometɔ ɖesiaɖe nanɔ anyi vovovo. 

      Wo ateŋu amã esi li ko ɖe nu bubuwo me si wo li ko, ne miele ŋku ɖe gɔmeɖeɖe ɖeɖe ko nu. 

Le kpɔɖeŋu me, ne ame li, nusi li, lã kple nusiwo zɔna ɖe afɔ eve dzi wo hã anye ɖe ko wo li. Ke 

ne mele eme o la, wo anye nɔnɔmewo–eye ne wonye nɔnɔmewo la, amewo ƒe nɔnɔme alo 

nububu aɖe ƒe nɔnɔme. Gake ɖeke ma ateŋu anɔ eme o. 

       Elabena nɔnɔme nye esi anye alo manye nusi dzi wo ɖokpe ɖo tɔ o alo nusi dzi wo ɖokpe ɖo 

ƒe nɔnɔme gɔmeɖeɖe le eme. Ta anyinɔnɔ ɖe nane dzi nye nɔnɔme si mi ateŋu ade vovoe, eye 

gɔdɔ̃enyenye le ŋɔtsi ƒe gɔmeɖeɖe me, esi gɔdɔ̃e nye eƒe nɔnɔme. Gayi edzi la bliboa ƒe 
gɔmeɖeɖe mele akpawo alo nusiwo wɔ nua le womeɖeɖe mɔnu o; ame tɔ le kpɔɖeŋume sinye 

afɔvie, alo ame ɣi le ɣi me. Ke ne esia le eme la, eye ne afɔvie nye ame ƒe nɔnɔme la, anye esi 

wo aɖe vovovo, le ale be ɖewohi ame ma ateŋu anye afɔvie o, alo edze be ame ƒe gɔmeɖeɖe 

nanɔ lã afɔvie ƒe gɔmeɖeɖe me–si ma ateŋu anɔ eme o, elabena etrɔtrɔ gboe nye esi ke li. 

      Ne le akpa bubu dzi, ne mietsɔe be afɔvie kple lã menye ame ƒe nɔnɔme o gake nububu aɖe 

ƒe nɔnɔme, eye wo dometɔ ɖesiaɖe menye esi li ko o, ke ame hã nye nububu aɖe ƒe nɔnɔme. 

Gake edze be miatsɔe be esi li ko menye naneke ƒe nɔnɔme o, eye kpe si dzi wo ɖo afɔvie kple lã 

ɖo nye nusi ɖokpo. Ke ɖe miagblɔ be esiwo me wo ma ateŋu amã woe wɔa xexea? 

      Gbalẽnyala aɖewo lɔ̃ ɖe edzi, le nyateƒe me, wo xɔ nyahehe eveawo dzi se. Le nyahehe si be 

nuwo katã nye ɖeka ne anyinɔnɔ fia be nu ɖeka, wo lɔ̃ ɖe edzi be esi meli o, li ; le ema memãmã 

ɖe eve la, wo lɔ̃ ɖe edzi le nu sue kitiwo ƒe nɔnɔme ta. Gake edze ƒã  be mele eme o be ne 

anyinɔnɔ fia be nu ɖeka la, eye naneke ma ateŋu manɔ anyi o aga nɔ anyi le game ɖeka me o, 

naneke ma anɔ anyi si me li o, eye ne ega nye be ne esi meli o ma ateŋu anɔ anyi le etsɔtsɔ 

masɔmasɔ kple nububu aɖe o la, susu aɖeke meli si ta ma ateŋu anye naneke o ɖo o alo bubu 

aɖeke o. Wo agblɔ be nuwo katã anye ɖeka la, ne naneke meli tsɔ kpe ɖe nusi li ŋutɔ nu o la, 

anye movinya. Ke amekae se ‘nusi li ŋtɔ’ me be enye nusianu gake nu ŋtɔŋtɔ aɖe? Gake ne esia 

le eme la, naneke meli si ana be nu gbogbowo anɔ anyi o, abe alesi wo gblɔe ene.  

   Ta edze gaglã le afisia be nusi li ma ateŋu anye ɖeka le susu sia nu o. 

4.  Ke gbedewo la, mɔnu eve le wo si wo tsɔna ɖena egɔme. Gbãtɔ nana gɔmeɖokpea nye na 

ɖeka–etɔ̃wo dometɔ ɖeka alo nu bubu aɖe si le kpetẽ wu dzo eye me wɔ tsi abe ya ene o – eye 

nuwo katã dzɔna tso esia me, eye nakpɔ gbɔsɔsɔwo ƒe teƒetsɔtsɔwo le woƒe kpewɔwɔ le fafa 

megbe, kple eƒe adewɔwɔ me.(fifia esiawo nye tsitsretsideŋuwo, si wo atsɔ abe esiwo tsi edzi alo 

esiwo nu nane gblẽ le. Kpɔ Plato ƒe ‘Ga kple Sue’-- togbɔ be etsɔ esia wonye atsã, eye ɖeka wo 

tsɔe be nɔnɔme, eye ame bubuwo tsɔ gɔmeɖokpea be atsã eye tsitsretsiɖeŋuwo abe esiwo tovovo, 
i.e nɔnɔmewo). 

     Eveliawo gblɔ be tsitsretsiɖeŋuwo le ɖeka me eye wo do na tso eme le wo tsyɔtsyɔ me, le 

kpɔdeŋu me, Anazimada kple ame siwo katã gblɔ be nusi li nye ɖeka eye wo ga sɔgbɔ, abe 

Empodokle kple Anazagora ene; elabena wo hã wo kpɔ nu bubu le woƒe dzogbɔ me le 

etsyɔtsyɔme. Eyata esiawo tovovo na wonɔewo kple susu sinye be gbãtɔ kpɔ trɔtrɔ siawo nɔ 

dzɔdzɔm edziedzi, eye evelia kpɔ be trɔtrɔ siawo dzɔ zi ɖeka. Ake Anazagora wɔ eƒe ewɔ 

memiwo kple tsitsretsiɖeŋuwo, be wo le tɛgbɛ, eye Empodokle gblɔ be wonye gɔmeɖokpewo. 

      Ewɔ abe Anazagora ƒe numeɖeɖe si gblɔ be seawo le tɛgbɛ nye be exɔ gbedewo ƒe nyawo 
dzi se si gblɔ be naneke me dzɔna si me tso naneke me o.(elabena esia tae wo zã nyafɔkpe “nuwo 
katã li abe ɖeka ene” eye wo ɖe esi kple esi ƒe dzɔdzɔ dzi wo va zu enua ƒe nɔnɔme trɔtrɔ, eye 

ɖewo gblɔ be wo tsɔtsɔkpe kple wo ɖeɖeɖa le wonɔewo nue). Gayi edzi la, nyateƒe si wonye be 
tsitsretsiɖeŋuwo va dzɔna tso wonɔewo me na be wo xɔ esia dzi se. Wo bui be, anye ɖeka si le 

evelia me xoxoxo; esi wonye be nusianu si va dzɔ, adzɔ tso esi li alo esi me li o me, eye ma ateŋu 

adzɔ tso esi meli o me o (gbedewo katã lɔ̃ ɖe esia dzi), wo bui be evelia ƒe nyateƒe nyenye kplɔe 

ɖo, sinye be nuwo katã va dzɔ tso nusiwo li xoxo me, i.e tso nusiwo li xoxo me, gake le woƒe 
sue-kitinyenye ta la, miete nu kpɔna wo kple miaƒe nukpɔ-susuwo o. Eyata wogblɔ be wo 

tsãka/blu nusianu ɖe nusianu me, elabena wokpɔ nusianu wo dzɔdzɔm tso nusianu me. Gake 

nuwo la, abe alesi wogblɔna ene, woƒe nɔnɔme tovovo na wonɔewo eye wotsɔ nukɔ vovowo na 

wo le nusi ɖokpo wu mamlẽawo le nu gbogbo si wo tsãka wo zu wo. Elabena wo gblɔna be 

naneke me le ɣi ŋtɔŋtɔ alo yibɔ ŋtɔŋtɔ alo vivi ŋtɔŋtɔ o, alo eƒu kple lã-kushi, gake nane ƒe 
nɔnɔme nye esi le eme wu mamlẽawo. 

     Fifia mi ateŋu anya tɛgbɛ tɔ si le tɛgbɛ o, le ale be mi ateŋu anya esi le tɛgbɛ le xexlẽme alo 

lolome ƒe gbɔsɔsɔ o, eye mi ateŋu anya esi le tɛgbɛ le mɔ vovovowo nu ƒe nɔnɔme o. Gake se 

siawo nu ŋububu miele le tɛgbɛ le gbɔsɔsɔ me kple nɔnɔme me. Eyata mi ateŋu anya nusiwo 

woƒe ƒuƒoƒo wɔ wo o; elabena ne mienya nusi wɔ woƒe nɔnɔme kple gbɔsɔsɔ ye mienya na wo 

katã. 

    Tsɔ yi edzi la, ne bilboa ƒe akpawo anɔ gã tɛgbɛ alo sue tɛgbɛ la (be akpawo la, me gbɔgblɔm 

be bilboa memãmã ɖe nusiwo wɔe eye esiwo le bilboa me), ahiã be nu bliboa ŋtɔ ƒe lolome anye 

ɖesiaɖe. Eyata, edze gaglã be lã aɖe alo atsi aɖe ma ateŋu alolo tɛgbɛ alo anɔ sue tɛgbɛ o, 

nenemake eƒe akpawo ma ateŋu anɔ nenema o, alo bilboa nanɔ nenema tututu o. Gake lã-kushi, 

eƒu, kple bubuawo nye lãwo ƒe akpawo, eye atsikutsetsewo nye atsi ƒe akpawo. Eyata edze 
gaglã be lã-kushi, eƒu, alo nusiawo dometɔ aɖeke ƒe lolome ma ateŋu anɔ gã tɛgbɛ alo sue tɛgbɛ 

o. 

     Ake, le numeɖeɖea nu la nusiawo katã le wonɔewo me xoxo eye womeva dzɔna o gake 

wonye nusiwo wɔ nua siwo wo ɖeɖa vovovo, eye nane xɔ eƒe dzesidede le nusiwo wɔe ƒe 
gbogbotɔ nu. Gayi edzi la, nu ɖesiaɖe ateŋu adzɔ tso nu ɖesiaɖe me–tsi ɖeɖeɖa le lã-kushi me 

eye lã-kushi ɖeɖeɖa le tsi me. Eyata esi wonye be wo ateŋu aɖe nɔnɔme ɖesiaɖe ɖa le akpawo 

ɖeɖeɖa edziedzi la, edze gaglã be nu ɖesiaɖe ƒe anyinɔnɔ ma ateŋu anɔte ɖe nu ɖesiaɖe ƒe 
anyinɔnɔ dzi o. Ta mina miaɖe lã-kushi ɖa le tsi nu eye ake miaɖe lã-kushi ɖa le esi kpɔtɔ nu le 

ɖeɖeɖa wɔwɔ edziedzi; eyata togbɔ be xexlẽme si wo ɖeɖa ayi edzi anɔ sue la, ma ateŋu anɔ sue 

wu lolome aɖe o. Ta ne ewɔwɔ va tɔ la, nu ɖesiaɖe manɔ nu ɖesiaɖe me o ( elabena lã-kushi 

aɖeke ma nɔ tsi si kpɔtɔ me o); Ne le akpa bubu dzi mele eme o la, wo ateŋu ayi edzi aɖi ɖa, 

akpa siwo ƒe xexlẽme mienya ɖeɖe ayi edzi tɛgbɛe le xexlẽme si si sedoƒe le--si ma ateŋu anɔ 

eme o. Mi ateŋu atsɔ numeɖeɖefia bubu akpe ɖe enu; esi wonye be edze be nɔnɔme ɖesiaɖe dzi 

na ɖe ne wo tsɔ nane le eme la, eye sedoƒe tututu le lã-kushi ƒe xexlẽme nu le eƒe lolome kple 

suenyenye me, edze gaglã be le lã-kushi ƒe xexlẽme sue me la, wo ma ateŋu aɖe nɔnɔme aɖeke 

ɖa o; elabena lã-kushi si kpɔtɔ anɔ sue awu lã-kushi suetɔ. 

   Ake le nɔnɔme siawo siwo ƒe xexlẽme mienya o la, lã-kushi kple susu kple ʋu si ƒe xexlẽme 

mienya o anɔ eme xoxo--siwo ƒe anyinɔnɔ le vovovo le wonɔewo dome, eye woƒe nɔnɔme me 

tovovo na nɔnɔme mamlẽawo o, eye sedoƒe me le ɖesiaɖe si o; si me sɔ le susunu o. 

 

   Nyagblɔgblɔ be ɖeɖeɖa blibo ma adzɔ gbeɖe o ele eme, togbɔ be Anazagora menye nusi tututu 

eƒe gɔmeɖeɖe nye o. Elabena wo ma ateŋu aɖe dzidzi ɖa blibo o. Ta ne mietsɔ dzesi kple ɣeyiyi 

ƒe nɔnɔme ɖe eme la, eye ne ɖeɖeɖa dzɔ la, nu ɣi alo nusi ƒe lãme kɔ anɔ anyi si menye nane o 

tsɔ kpe ɖe ɣi kple lãmekɔkɔ me o. i.e si menye esi kplɔ esi dzi wo ɖo kpe ɖo o. Ta eda eƒe susu 
ɖe esi ma ateŋu adzɔ gbeɖe o dzi, ne ɖewo tsɔe be ye aɖe wo ɖa vovovo, eye wo ma ateŋu awɔe 

o, le woƒe gbɔsɔsɔ kple woƒe nɔnɔme me – le gbɔsɔsɔ me elabena lolome suetɔ aɖeke me li o, 

eye le nɔnɔme elabena wo ma ateŋu aɖe dzidziwo ɖa vovovo o. 

  Alo manye be Anazagora tɔ ɖewo dzɔ le nɔnɔme le gbedziwo ƒe dzɔdzɔ me o. Ele eme be susu 

aɖe le eme be wo ateŋu amã anyi ɖe anyi vovowo me, gake le mɔ bubu nu la, susu mele eme o. 

Wo wɔna tsi kple ya tso wonɔewo me, gake menye le mɔ si nana xɔ domekpewo dzɔna tso xɔme 

o eye ake xɔ tso xɔdomekpewo me o. Eyata enyo be wo atsɔe be seawo nye esiwo le sue eye 

xexlẽme le wo si, abe alesi Empodokle wɔ ne ene. 

 

5. Tamebulawo lɔ̃ ɖe edzi be ye wo awɔ tsitsretsiɖeŋuawo sewoe, esi wo gblɔ be xexea nye ɖeka 

eye me zɔna o (elabena Paɖeamedzi hã gblɔna bena dzodzoe kple fafa nye se siwo le dzo kple 

xexea(anyigba) teƒe) eye amesiwo zãna esiwo wɔtsi kple esiwo le kpetẽ. Esia hã le eme na 

Demokrito hã, le eƒe Plenum kple Void me la, evea siwo li la, ebe, ɖeka nye esi li, eye evelia nye 

esi me li o. Ake eƒo nu tso vovototo sile woƒe teƒewo, nɔnɔme, kple ɖoɖonu me, eye esiawo nye 

ha ƒomevi si ƒe dzidzimeawo me sɔ ɖe wonɔewo dzi o, siwo nye, teƒe, etame kple ete, hafi kple 
emegbe; nɔnɔme, trɔtrɔme kple dzogoe manɔsitɔ, dzodzoe kple koto. 

   Eva dze be le mɔ sia mɔ nu la, wokatã wo va tsɔe be tsitsretsiɖeŋuwo nye seawo. Eye kple susu 
nyuie. Elabena me dze be wo aɖe se gbãtɔwo tso wonɔewo me o alo tso nane bubu me o, eye 

edze be wo aɖe nusianu tso wo me. Gake tsitsretsiɖeŋu gbãtɔwo ɖo hiãhiã siawo nu, ta wo me ɖe 

wo tso naneke me o elabena wonye gɔmeɖokpe gbãtɔwo, alo menye tso wonɔewo me o elabena 

wonye tsitsretsiɖeŋuwo. 
   Gake edze be míakpɔ alesi wo ateŋu awɔ esia le tamebubu me. Gbã edze be míatsɔe be le 

dzɔdzɔme mɔnu la, naneke me wɔna dɔ ɖe naneke dzi o, alo nane me wɔ dɔ ɖe edzi ko o, alo 

naneke ma dzɔ tso naneke me ko o, negbe ne miegblɔ be ewɔ ne ko ɖoɖomanɔnutɔe. Ta aleke ɣi 

adzɔ tso esi le ʋugbedzi me, negbe esi le ʋugbedzi nye esi mele ɣi o ƒe nɔnɔme ƒe akpa aɖe alo 

yibɔ? Ao, ɣi dzɔna tso esi mele ɣi o me–menye esi mele ɣi o aɖe ko me o, gake tso esi le yibɔ alo 

esi le ɣi kple yibɔ dome. Nenemake, esi le ʋugbedzi va dzɔna tso esi mele ʋugbedzi o me, gake 

menye naneke o tsɔkpeɖe esi le ʋugbedzi o me, gake tso esi mele ʋugbedzi o me alo esi le 

ʋugbedzi kple esi mele ʋugbedzi o dome.  

  Alo gbɛɖɛ menye enuwo ɖeko wo trɔna zuna nu gbãtɔ siwo dzɔ ko me o; esi le ɣi me trɔ na 

zuna esi le ʋugbedzi o(negbe, anye,ɖeko wo dzɔ kpata ko), gake ɖe esi mele ɣi o me–gake menye 

nusi dzɔ ko si me le ɣi o me o, gake ɖe yibɔ alo esi le yibɔ kple ɣi dome; esi le ʋugbedzi trɔna 

zuna esi mele ʋugbedzi o me, eye menye nane si dzɔ ko o si mele ʋugbedzi o, gake ɖe esi mele 

ʋugbedzi o alo esi le ʋugbedzi kpakple esi mele ʋugbedzi o dome, si ateŋu anɔ anyi. 

    Ema tututu le eme na nu bubuwo hã: nusiwo mele bɔbɔe o kple esiwo ƒokpli hã kplɔna se 

siawo ɖo, gake wo me na nukɔe o ne wo trɔe gbo, eyata mieteŋu kpɔe do dzesie o. Elabena edze 

be esi le gbedzi na dzɔ tso esi mele gbedzi o me, etrɔtrɔ gbo hã le eme; esi le gbedzi trɔna zuna 

esi mele gbedzi o – eye menye esi ke mele gbedzi ko o me o, gake ɖe esi kplɔe ɖo si mele gbedzi 

o. Mehiã o ne mietsɔ esi wo trɔ ɖe gbedzi, esi le ɖoɖo aɖe nu, alo esi miaƒe numeɖeɖewo atsɔ 

aɖe nua afiã o; sea nye ɖeka le wokatã me, eye le nyateƒe me la, esia ha wɔna dɔ le aƒetsotso, 
kpetata, alo nu bubu aɖe me. Aƒe dzɔna tso nane aɖewo siwo le nɔnɔme aɖe me si wome 

vovototo aɖe le, ke menye esiwo tsã ɖe wonɔewo nu me o, kpetata (alo nu bubu aɖe si wo kpa) 

dzɔna tso esi mele nɔnɔme aɖeke me o – nusiawo katã nye esiwo ƒe ɖewo nye ɖoɖonunɔnɔ kple 

esiwo tsã ɖe wonɔewo nu. 

   Ta ne esia le eme la, nusianu si va dzɔ alo trɔ zuna nane, tso nane me, alo trɔna zuna 

tsitsretsiɖeŋuwo alo esi le wo dome. Gake esi le wo domi dzɔna tso tsitsretsiɖeŋuwo me -- le 

kpɔɖeŋu me, aŋɔ, tso yibɔ kple ɣi me. Eyata nu ɖesiaɖe si va dzɔ le dzɔdzɔme nu nye 

tsitsretsiɖeŋuwo alo esi dzɔ tso tsitsretsiɖeŋuwo me. 
    Vaseɖe afisia la, amesiwo katã ŋlɔ nu tso nusia nu lɔ̃ ɖe edzi, abe alesi miegblɔe vayi ene; 

elabena wokatã wo do dzesi woƒe gɔmeɖokpewo, eye esi wo yɔna be sewo, kple 

tsitsretsiɖeŋuwo, eye wo me ɖe susu si le woƒe numeɖeɖeawo me o, gake alesi wo le la, 

nyateƒea na womimi. Wo tovovo na wonɔewo le alesi nye, ɖewo tsɔe be tsitsretsiɖeŋu aɖe dzɔ 

gbã eye tsitsretsiɖeŋu bubuwo siwo dzɔ le emegbe; eɖewo wo ateŋu anya wo le wo me ɖeɖe me, 

eɖewo mienya kple nukpɔ-susuawo. Elabena eɖewo wɔ dzodzoe kple fafa, alo mɔlĩmɔlĩ kple 

ƒuƒu, nye nusi nana nuwo dzɔna; eye ɖewo wɔ masɔmasɔ kple gbedzinɔnɔ, ake lɔ̃lɔ̃ kple 

dziveve; eye esiawo tovovo na wonɔewo le mɔnu si megblɔ me. 

   Ta le mɔ aɖe nu la, woƒe sewo nye ɖeka, eye le bubu nu la, wo tovovo; i.e wo to vovo abe alesi 

amewo bui ene, gake wonye ɖeka zi alesi wo ateŋu atsɔwo asɔ kple wonɔewo; elabena wo tsɔ 

wokatã le ɖoɖonu le akplɔ dzi; eɖe siwo tsɔ vie le gbadza, eye ɖewo mimi. Le mɔ sia nu la, woƒe 
numeɖeɖewo nye ɖeka eye wo ga tovovo, ɖewo nyo wu ɖewo eye ɖewo menyo o, abe alesi 

megblɔe ene, tso woƒe tsitsretsiɖeŋuwo me, esi wo nyanya gbã le womeɖeɖe ƒe ɖoɖonu me; 

bubuawo esi miedo dzesi le susu nu. (bliboa nyanya le emeɖeɖe ƒe ɖoɖo nu me, akpawo nyanya 

le susunu; elabena gɔmeɖeɖe bilboa ye wo ɖena fiãna, eye susu ɖena akpawo fiãna). Gã kple 

suetɔwo le kpɔɖeŋu me, wonye esi wo tso ha gbãtɔ me, esiwo le kpetẽ kple esiwo wɔtsi tso ha 

mamlẽa me.  

    Eva dze gaglã be edze be miaƒe seawo nanye tsitsretsiɖeŋuwo. 
 

6. Biabia si kplɔe ɖo nye be seawo ɖɛ eve wonyea alo etɔ̃ alo wo sɔgbɔ le xexlẽmea? 

Gbã, wo ma ateŋue o: elabena tsitsretsiɖeŋu ɖeka ma ateŋu anɔ anyi o. Alo esi ƒe gbɔsɔsɔ lolo 

ŋutɔ ma ateŋu anɔ anyi o, elabena, ne nenemae, wo ma ateŋu anya esi li o; eye le ha ɖeka aɖe me 

la, tsitsretsiɖeŋu ɖeka koe li, eye gɔmeɖokpe-tsã nye ha ɖeka; ake gbɔsɔxlĩ si ƒe xexlẽme mienya 

nyo, eye gbɔsɔxlĩ si si sedoƒe le, abe Empodokle ƒe sewo, nyo awu esi ƒe gbɔsɔsɔ si sedoƒe 

mele o; elabena Empodokle be ye kpɔ nusianu si Anazagora kpɔ tso eƒe se manyaxlẽawo me. 

Ake tsitsretsiɖeŋuwo tra na wonɔewo, eye ɖewo dzɔ tso bubuwo me – le kpɔɖeŋu me vivi kple 

veve, ɣi kple yibɔ – ke edze be seawo na yi edzi anye seawo. 

Esia ana miaɖi afiã be seawo menye ɖeka alo esiwo ƒe xexlẽme mienya o.  

    Ne miegblɔ be esi ƒe xexlẽme wonya ye li la, wo ateŋu atsɔe be wo anye esi wu eve. Elabena 

esẽ ŋtɔ be miakpɔ be nɔnɔme ma nanɔ kpetẽmenyenye si ne wo awɔ dɔ ɖe esi wɔtsi dzi alo wɔtsi 

ɖe kpetẽmenyenye dzi. Ema tututu le eme na tsitsretsiɖeŋu eve bubuawo; elabena lɔ̃lɔ̃ me lɔ̃na 

dzivevie o eye wo wɔa nu tso eme o, alo dzivevie mewɔ naneke tso lɔ̃lɔ̃ me o, gake wokatã wo 

wɔna dɔ ɖe enu etɔ̃ aɖe si tovovo na wo dzi. Ame aɖewo tsɔe be esi sɔgbɔ wu ɖeka sime wo wɔ 

xexea tsoe. 

   Ame aɖewo lɔ̃ ɖe edzi be mehiã be wo agblɔ be wo atsɔ nɔnɔme bubu aɖe si le tsitsretsiɖeŋuwo 
te akpe ɖe enu o. Miekpɔe do dzesie be tsitsretsiɖeŋuwo wɔ enuawo ƒe gɔmeɖokpe-tsã o. Ne 

ɖewo li la, se anɔ anyi na se si wo tsɔe be wonye; elabena nusi dzi wo ɖokpe ɖo nye se, eye wo 

tra na esi kplɔe ɖo. Ake miebu be gɔmeɖokpe-tsã aɖeke me tra na gɔmeɖokpe-tsã bubu aɖeke o. 

Ke aleke wo akpɔ gɔmeɖokpe-tsã tso nusi menye gɔmeɖokpe-tsãwo o me? Alo aleke esi menye 

gɔmeɖokpe-tsã o atra na esi nye gɔmeɖokpe-tsã? 

   Ta ke ne miexɔ numeɖeɖe gbãtɔ kple esia dzi se la, ne miaxɔ wo la, edze be miagblɔ etɔ̃ aɖe, 

abe esi amesiwo ɖe eme be xexea enye ɖeka gblɔna ene – tsi alo dzo alo esi le wo dome. Esi le 

wo dome anyo awu; elabena dzo, ke, ya kple tsi wole eve siwo nye tsitsretsiɖeŋuwo me. Eyata, 
nya gbogbowo li miagblɔ na amesiwo wɔ gɔmeɖokpe-tsã siawo vovo na ene siawo; mamlẽawo 

la, esi nyo miatsɔ nye ya, wonye esi ƒe vovototo le susu nu wu mamlẽawo; eye le ya megbe la, 

tsi. Ke wokatã wolɔ̃ ɖe esia dzi, be wo dea vovototowo etɔ̃wo dome le tsitsretsiɖeŋuwo ƒe mɔwo 

nu, abe kpetẽmenyenye kple esi wɔtsi kple esiwo sɔgbɔ alo le sue, esi mi ateŋu agblɔ gbadza, abe 

alesi wo gblɔe vayi ene, wo anye esi tsi edzi alo esi gblẽ le enu. Nyateƒe numeɖeɖe sia hã (si be 

ɖeka eye esi tsi dzi kple gbegblẽ wonye nuwo ƒe sewo) adze abe numeɖeɖe xoxo aɖe ene, togbɔ 

be le mɔ bubu nu; elabena blema nunyalawo wɔ evea wonye esi dɔ wɔm eye evelia me dɔ wɔm 

o, eye nunyala yeye aɖewo be eƒe trɔtrɔgbo le eme. 

   Ne wo atsɔe be gɔmeɖokpe etɔ̃e li la, adze abe le esia kple esi le abe esia ene me la, nukpɔsusu 

aɖe, abe alesi me gblɔe vayi ene anɔ anyi. Le mɔ bubu dzi la, nukpɔsusu si be wo sɔgbɔ awu etɔ̃ 

adze abe manyawɔ o. 

    Ta nu ɖeka nyo si dzi wo awɔ dɔ ɖo; gake ne tsitsretsiɖeŋu eneawoe li la, tsitsretsiɖeŋunu 
evewo anɔ anyi, eye miatsɔe be nɔnɔme aɖe le eve siawo ɖesiaɖe dome vovovo. Ne le mɔ bubu 

nu, tsitsretsiɖeŋuwo, woƒe venyenye, wo ateŋu adzɔ tso wonɔewo me la, tsitsretsiɖeŋu evelia 
anye tofloko. Gayi edzi la, me ateŋu anɔ eme be tsitsretsiɖeŋu gbãtɔ si li na awu ɖeka elabena 

gɔmeɖokpe-tsã nye anyinɔnɔ ƒe ha gbãtɔ, le ale be seawo ato vovovo abe esiwo tra kple dzɔ le 

emegbe, menye le hame o; elabena le ha ɖeka me la tsitsretsiɖeŋu ɖeka nɔa anyi ɣesiayi, wo 

ateŋu aɖe tsitsretsiɖeŋu mamlẽawo siwo le eme dzi wo azu ɖeka. Eme kɔ be atsã siwo li ƒe 
gbɔsɔsɔ menye ɖeka alo esiwo sɔgbɔ awu eve alo etɔ̃ o; gake ne enye eve alo etɔ̃e li la, abe alesi 

miegblɔe ene, biabia senu aɖe esia nye.  

 

7. Fifia miaɖe miaƒe nukpɔsusu afiã, miatsɔ biabia gbã wo anye nane-zuzu ŋububu bilboa me 

dzrodzro; elabena miakplɔ dzɔdzɔme numekuku ƒe sewo ɖo ne mieƒo nu gbã tso agbenɔnɔ si le 

wokatã ŋuti, eye miaku bubu siwo le tɔxɛ hã ƒe agbenɔnɔ me. 

   Mie gblɔna be nane/nu aɖe va dzɔ tso nu bubu me, kple nane tso nu tovovo aɖe me, le go sia 

me la, nu bɔbɔewo kple nu ƒokpliwo. Me be esiawo. Mi ateŋu agblɔ be amea va zu esi le 

ʋugbedzi, alo esi mele ʋugbedzi o va zu esi le ʋugbedzi, alo amesi mele ʋugbedzi o va zu amesi 

le ʋugbedzi. Fifia nukae ‘va zu’ le go eve gbãtɔ siawo me--ame kple esi mele ʋugbedzi o – me 

yɔe be bɔbɔe, eye nusi wo dometɔ ɖesiaɖe va zu -- ʋugbedzi -- ye hã be bɔbɔe. Gake ne miegblɔ 

be amesi mele ʋugbedzi o va zu amesi le ʋugbedzi la, ke esiwo katã va zu, kple esi wo va zu, nye 

esiwo ƒokpli. 
   Le go aɖewo me la, menye ɖe ko mie gblɔna be esia va zu esi kple esi o, gake mie gblɔna be 

tso esia nyenye me la, eva zu esi kple esi(e.g tso esi mele ʋugbedzi o me la, eva zu esi le ʋugbe 

dzi); gake mie gblɔna esia le goawo katã me o, abe alesi mie gblɔna o be tso ame nyenye me la 

eva zu esi le ʋugbedzi, gake amea koe va zu esi le ʋugbedzi. 

  Ne wo be nu bɔbɔe aɖe ava zu nane la, le go ɖeka me la, me tsrɔna o, le bubume la, e tsrɔ na. 

Elabena amea ganye na amea eye enɔa alea togbɔ be eva zu amesi le ʋugbedzi, ke esi mele 

ʋugbedzi o alo ʋugbedzimanɔtɔ tsrɔ na, bɔbɔe alo ne wo tsãkae kple esi dzi wo nɔte ɖo. 

    Le vovototo siawo miegblɔ me la, wo ateŋu akpɔe ado dzesie le nuwo ƒe nane-zuzu ƒe goawo 
me le alesi miegblɔm be, zigeɖe la edze be nane nanɔ anyi gbã, sinye esi va zuna, eye esia, togbɔ 

be eƒe xexlẽme nye na ɖeka zigeɖe la, le nɔnɔme mela menye ɖeka o.(“le nɔnɔme me” me 
gbɔgblɔm be esia tututu le eŋububu me). Elabena na anye amea menye nu ɖeka kple na anye 

ʋugbedzimanɔtɔ o. Akpa ɖeka me tsrɔ o eye akpa evelia tsrɔna; esi menye tsitsretsiɖeŋu me 
tsrɔna o (elabena amea me tsrɔna o), gake menye esi mele ʋugbedzi o, alo ʋugbedzimanɔtɔ 

tsrɔna, eveawo teteƒu ha tsrɔna, sinye amesi mele ʋugbedzi o. 

     Mieƒo nu tso “ema zuzu tso esia me” le “esia va ema zum” teƒe zigeɖe le nusi tsrɔna le 

trɔtrɔmea ƒe gome –“wo va zu esi le ʋugbedzi tso ʋugbedzimanɔtɔ me, menye ‘tso ame me o”-- 

gake ɣeɖewoyi la miezãna nyagbe mamlẽa tsɔ ɖea esi me tsrɔna hã me; mieƒo nu tso kpetata si 
va dzɔ tso klosalo me, menye klosalo va kpetata zum o. Gake woɖe na trɔtrɔ si tsona 

tsitsretsiɖeŋu si tsrɔna me le mɔ eveawo nu, “eva ema zum tso esia me” alo “ esia va ema zum”. 
Miegblɔ na be ʋugbedzimanɔtɔ va zu esi le ʋugbedzi, eye tso ʋugbedzimanɔmanɔme e va zu esi 

le ʋugbedzi. Eyata wo zãna nɔnɔme evea na ƒokpliawo, ‘eva esi le ʋugbedzi zum tso amesi mele 

ʋugbedzi o me’, eye ‘amesi mele ʋugbedzi o va amesi le ʋugbedzi zum’. 
    Wo gblɔna be nuawo va dzɔna le mɔ vovovowo nu. Le go aɖewo me la, mie zãna nyagbe “va 
zu” o, gake “va zu esi kple esi”. Gɔmeɖokpe-tsãwo koe va dzɔ le woɖokui si.  

     Fifia le gowo katã me gɔmeɖokpe-tsã manɔmee la, eme kɔ/edze gaglã be edze be nane si dzi 

wo nɔte ɖo nanɔ anyi, sinye esi va zu. Ta ne nane va zu gbɔsɔsɔ sia alo nɔnɔme sia alo le 

kadodome, game, alo teƒe, zigeɖe la, wotsɔ ne be wo ɖoe kpe ɖe nane dzi, elabena gɔmedokpe-

tsã ŋutɔ menye esi ɖo kpe ɖe nane dzi o, gake nusianu ƒe kpeɖodzie nye gɔmedokpe-tsã. 

 

   Gake be gɔmedokpe-tsãwo hã, kple nusianu si mi ateŋu ayɔ kpeɖodzimanɔme; va dzɔna le 

nane me, ne eva bu enu. Elabena le go sia go me la, miekpɔ nane si li si ke me nane va dzɔ tso; le 

kpɔɖeŋume lã kple atsiwo tso nuku me. 

   Nusiwo va dzɔna kpeɖodzimanɔmee, va dzɔna le mɔ vovovowo nu; le nɔnɔme trɔtrɔ, abe 

kpetata; le tsɔtsɔkpe ɖe enu, abe nusi wo tsina ene; le ɖeɖelemi, abe legbã siwo tso kpekuwo me; 

le wo teteƒu, abe aƒe ene; le asi trɔtrɔ le enu, abe nusi wo trɔna ne wo trɔ asi le nusiwo wɔ wo 

nu. 

   Eva dze be go sia woe nye esiwo katã li na nusiwo va dzɔna tso nane me. 

Ta le esiwo miegblɔ me la, ɣesiayi la, nusi va dzɔna nye esi ƒokpli. Le akpa ɖeka dzi la, nane va 

dzɔna, ake nane si va zuna nu ma – gbãtɔ le mɔ eve nu, esi dzi wo ɖo kpe ɖo alo tsitsretsiɖeŋu. 
Be tsitsretsiɖeŋua, mebe ʋugbedzimanɔtɔ, esi dzi wo ɖo kpe ɖo, amea; eye nenemake meyɔ 

nɔnɔme ƒe anyimanɔmanɔ alo ɖoɖonu manɔmanɔ be tsitsretsiɖeŋu, eye klosaloa alo kpekua alo 
shika be esi dzi wo ɖo kpe ɖo. 

      Edze gaglã be, ne nusi nana nuwo dzɔna kple se siwo gbedzi dzɔdzɔme nuwo zɔna ɖo, kple 

tso wome, wonye nusi wonye alo va dzɔ–wo va dzɔ, mebe, nusi ɖesiaɖe nye le eƒe gɔmeɖokpe-

tsãwo me, menye nusi ɖesiaɖe nye ko o–eva dze gaglã be megblɔ be nusianu va dzɔna tso nusi 

dzi wo ɖo kpe ɖo kple nɔnɔme me. Elabena ame kple ʋugbe ye wɔ amesi le ʋugbedzi; ateŋu abu 

enu le wo mãmã ɖe eƒe akpawo me. Eva dze be nusiwo va dzɔna, ava dzɔ tso eƒe akpawo me. 
    Fifia kpeɖodzia nye ɖeka le xexlẽme, togbɔ be eƒe nɔnɔme nye eve (elabena amea, shika li – 

le bilboame, atsã si mi ateŋu axlẽ; ta enye abe ‘esia’ ƒe agbenɔnɔ, eye nusi va dzɔna me va dzɔna 

tso eme ko o; le akpa bubu dzi vevemnyenye, kple tsitsretsiɖeŋuwo va dzɔ na ko.) eye nɔnɔmea 

nye ɖeka – ɖoɖonua, ʋugbeawo, alo nusi ‘kplɔe ɖo’ bubu si le abe wo ene. 

  Eyata susu aɖe li si ta miegblɔ be seawo nye eve, eye susu aɖe ta ne miegblɔ be wonye etɔ̃; susu 

aɖe ta ne miegblɔ be tsitsretsiɖeŋuwo nye sewo–le kpɔɖeŋu me esi le ʋugbedzi kple 

ʋugbedzimanɔtɔ, dzodzoe kple fafa, esi le gbedzi kple gbedzimanɔtɔ–eye susu aɖe ta si wo ma 

anye o, elabena me ateŋu adzɔ be tsitsretsiɖeŋuwo na wɔ dɔ ɖe wonɔewo dzi o. Gake wo ɖea 

kuxi sia me le egɔmesese be nusi dzi wo ɖo kpe ɖo tovovo na tsitsretsiɖeŋuwo; elabena menye 
tsitsretsiɖeŋu ye ŋutɔ nye o. Eyata seawo, le mɔ aɖe nu la, me sɔgbɔ le xexlẽme wu 

tsitsretsiɖeŋuwo o, gake abe alesi wole la, eve; alo menye eve tututu o, esi nusi wo nye tovovo, 

ke etɔ̃. Elabena ame nyenye tovovo na ʋugbedzimanɔmanɔ, eye nane si wo me kpa o tovovo na 

klosalo. 

    Fifia miegblɔ dzɔdzɔme nuwo ƒe seawo ƒe xexlẽme si ana nuwo na dzɔ, eye alesi miekpɔna 

xexlẽme sia; eye edze gaglã be edze be nane manɔ anyi si dzi tsitsretsiɖeŋuwo na nɔte ɖo, eye 

edze be tsitsretsiɖeŋuwo nanye eve.(gake le mɔ bubu nu la, mehiã o, elabena tsitsretsiɖeŋu ɖeka 

ƒe anyinɔnɔ kple anyimanɔmanɔ ana trɔtrɔ aɖe na dzɔ). 

   Mi ateŋu anya eƒe gɔmedokpea ƒe nɔnɔme le kadodo siwo le wo dome. Ta alesi klosalo le na 

kpetata, atsi na abatsia, alo atsã kple esi si nɔnɔme mele o hafi wo na nɔnɔmee, vayi nane si si 

nɔnɔme le, nenemake gɔmedokpea ƒe nɔnɔme le na gɔmedokpe-tsã, i.e “esia” alo anyinɔnɔ. 

    Ta esiae nye sẽ ɖeka(togbɔ be menye ɖeka alo esi li le susu ɖeka kple “esia”); ɖeka nye 

nɔnɔmea alo emeɖeɖe; eye tsɔ yi edzia eƒe tsitsretsiɖeŋuwo, nenema abe vevemnyenye. Susu ka 

nue esiawo nye eve, eye susu kae nue wo sɔgbɔ wue, miegblɔe vayi. Mieɖe egɔme gbã be 

tsitsretsiɖeŋuwo koe nye sea, eye emegbe be wo nɔte ɖe nane dzi, eye seawo nye etɔ̃; miaƒe 
nyameɖeɖe mamlẽa klẽ dzo ɖe vovototo siwo le tsitsretsiɖeŋuwo dome, kadodo tɔxe si le seawo 

dome, eye nusi dzi wo nɔte ɖo ƒe nɔnɔme. Nenye nɔnɔmea alo nusi dzi nɔte ɖo nye gɔmeɖokpe-

tsã la, mekɔ ha ɖe o. Gake seawo nye etɔ̃, eye le susu ka nu, eye mɔ si nu ɖesiaɖe nye sea, kɔ. 

Xexlẽmeawo kple seawo ƒe nɔnɔme ƒe biabiawo sɔgbɔ ŋtɔ.  

8. Fifia miayi edzi aɖi afia be kuxi si tamebula gbãtɔwo kple miawo miedo go la, wo ateŋu aɖe 

egɔme/awɔe le mɔ sia nu. 

     Ame gbãtɔ siwo srɔ xotutu, le woƒe nyateƒe kple enuwo ƒe nɔnɔme dzidzi tra mɔ le woƒe 
bometsitsi ta, esi wole alea ta, ena be wo dze mɔ bubu dzi. Eyata wo gblɔ bena nusiwo katã li la 

wo me va dzɔ o alo wo nu me va yi na o, elabena edze be nusiwo katã va dzɔna, na dzɔ tso esi li , 

alo tso esi meli o me, eveawo katã ma ateŋu anɔ eme o. Elabena esi li la ma ateŋu ava dzɔ o 

(elabena eli xoxo), eye tso esi meli o me la, naneke ma ateŋu adzɔ o (elabena edze be wo anɔte 

ɖe nane dzi). Nenemake togbɔ be eƒe emetsonu nye nu tsɛ la, wo bui nya gãe, eyata wo yi edzi tẽ 

gbe nugbogbowo ƒe anyinɔnɔ, eye wo be nusi li anye esi ŋtɔ li. Alea nye woƒe numeɖeɖe, eye 

susu sia tae wo xɔ edzi se. 

      Ke miaƒe numeɖeɖe enye be ne nane na va dzɔ tso nane si li alo tso esi meli o me, alo esi 

meli o, alo nusi awɔ nane, alo wowɔ nane ne, alo va zu nane tututu la, le mɔ ɖeka nu la, me 

tovovo tso atikewɔla si nane wɔm alo si wo nane wɔm na o, alo enye atsikewɔla alo eva nane 

zum tso atsikewɔlanyenye me. Wo ateŋu atsɔ nyagblɔgblɔ siawo le mɔ eve nu, eye le alea ta, 

edze nyuie be, ateŋu “atso esi li”, kple “esi li wɔ dɔ alo wowɔ dɔ ɖe edzi”. Atikewɔla tu aƒe, 

menye abe atikewɔlawo ene o, gake abe aƒetula, eye wo trɔ zu ɣe, menye abe atsikewɔla o, 

gake–abe ɖa yibɔ. Le mɔ bubu nu ewɔ atike alo me te nu wɔ atike abe atikewɔla o. Gake mie 

nyawo zãm le ɖoɖonu ne miegblɔ be atikewɔla wɔ nane alo to nane me, alo va zu nane le 

atikewɔlanyenye megbe, ne ewɔe, to eme, alo va zu atikewɔla. Edze gagla hã be wo ava nye esi 

kple si tso esi me nye o fia be “esi menye o”. 
     Tamebulawo dzudzɔ eŋububu elabena wo me te nu wɔ vovototoa o, eye le vodada sia me la 

wo tra ŋtɔ eye wo yi edzi gblɔ be nane me va dzɔna negbe nusi ke li ŋtɔ koe, eyata wo tsɔ e va 

nusi zum tsɔ ƒugbe. 
    Mia ŋtɔwo mielɔ̃ ɖe edzi abe wo ene esi mielɔ̃ be wo ma ateŋu agblɔ naneke 

kpeɖodzimanɔmanɔe be etso nusi me li o me. Gake mieyi edzi gblɔ bena nane ateŋu ava dzɔ tso 

esi meli o me le kpeɖoɖo-edzi me i.e wo adzɔ ko. Elabena enua va dzɔ na tso hiãhiãme, si le ye 

ŋtɔ ƒe nɔnɔmea nye nane si menye o – esi tsrɔ le nusi wo kpɔ me. Gake esia wɔ moya na wo, eye 

wobui be nane na va dzɔ le mɔnu siwo ɖe fia tso esi meli o me ma ateŋu adzɔ o.  

    Le nenema tututu la, mieɖo kpe edzi be naneke me va dzɔna tso esi li me o, eye be esi li me va 

dzɔna o negbe ɖe ko wo va dzɔ ko. Le mɔ ma nu la, ta, eva dzɔ, abe alesi lã ava dzɔ tso lã me eye 

lã aɖe ƒomevi tso lã ƒomevi aɖe me. Ta tsɔe be avu va dzɔ tso avu me, alo sɔ tso sɔ me. Nyateƒe 
avua ava dzɔ tso lã me (le lã si nye lã ƒomevi aɖe me) gake menye abe lã ene o, elabena ema le 

afima xoxoxo. Gake ne nane na va zu lã la, menye wo adzɔ ko o, ma dzɔ tso lã me o; eye ne esi 

li, menye tso esi li me o – alo menye tso esi me li o me o, elabena woɖe eme bena be “tso esi me 
li o me” miebe esi me li o ene. 
   Na yi edzi anya be mi me flu se si be nusianu li alo me li o. 

Ta esiae nye mɔ ɖeka nu si mi awɔ kuxi sia. Bubu nye esi wo ateŋu aɖe afia be nu ɖeka ateŋu 

anye esi ateŋu adzɔ alo esi dzɔ. Gake wowɔ esia tututu ɖe teƒe aɖe. 

Ta abe alesi miegblɔe ene, kuxi si nana ame aɖewo gbe na be yewo maxɔ nusi miegblɔ dzi ase o, 

mieɖe wo fia. Fifia susu sia tae tamebula gbãtɔwo trɔ mɔ le mɔ si nana nuwo va dzɔna eye wo va 

yina eye woƒe nɔnɔme trɔ na. Nenye ɖewo va se egɔme alea, woƒe movi dzɔdzɔ wokatã nu atsi. 

 

9. Nyateƒe, eɖewo se biabia sia ƒe nɔnɔme me, gake menye nyuie o. Le gbãtɔ me la wolɔ̃ ɖe edzi 

be nane ateŋu ava dzɔ kpeɖodzimanɔmee tso esi me li o me, Paɖeamedzi ƒe numeɖeɖewo dzi 

xɔxɔ se. Evelia, wo bui be ne enye ɖeka le xexlẽme la, edze be eƒe trɔtrɔ azu nane hã nanye ɖeka 

– sinye nu bubu aɖe. 

    Fifia miede vovototo atsã kple esi hiã domi, eye mielɔ̃ ɖe edzi be ɖeka, sinye atsã, menye ko o, 

esi wonye be esi hiã le ye ŋtɔ ƒe nɔnɔme menye o; ta eye atsã le susu aɖe nu, nye gɔmedokpe-tsã, 

eye le susu aɖe nu la esi hiã menye esi nye o. Le mɔ bubu dzi la, wo tsɔ woƒe Gãtɔ kple Suetɔ 

abe esi menye o, ta ne wo tsɔ wokatã wonye ɖeka alo tsɔ wo vovovo. Eyata woƒe etɔ̃a enye esi 

tovovo tso miatɔ nu. Ta wo yi edzi tẽ kpɔe be edze be gɔmedokpe aɖe nanɔ anyi, gake wowɔe 

wonye ɖeka – ta ne xotula ɖeka wɔe wonye eve la, si wo yɔ be Gã kple Sue, nusi wo ana anye 

ema tututu; elabena me tsɔ nɔnɔme bubuwo yi dɔwɔwɔ me o. Elabena esi metsrɔna o nye esi 

nana nuwo dzɔna, kpakple nɔnɔme, kple esi va dzɔna–dada, abe alesi wole. Gake tsitsretsiɖeŋu 
bubuawo ƒe akpawo wo dze, ne e da susu ɖe edzi abe nu gblegblẽ aɖe ene, si meli gɔ ha o. 

    Ta esi mielɔ̃ ɖe edzi be nane si nye gbɔgbɔ li, si nyo, eye wo nyoa ame nu la, mielɔ̃ be se eve 

bubu aɖewo li, ɖeka nye eƒe tsitsretsiɖeŋu, bubua le ale be ye ŋutɔ ƒe nɔnɔme na be wo dzina 

gbãtɔ eye wo nɔ edzrom. Gake woƒe nukpɔsusua fiã be tsitsretsiɖeŋua dzi na ye ŋtɔ ƒe tsrɔtsrɔ. 

Gake nɔnɔmea me ateŋu adzi ye ŋtɔ o; elabena eƒe nɔnɔme me glɔ o; alo tsitsretsiɖeŋu ma ateŋu 

adzi o, elabena tsitsretsiɖeŋuwo tsrɔna wonɔewo. Nyateƒea nye be nusi dzina nɔnɔmea enye atsã, 

abe alesi nyɔnu dzina nutsu eye vovlo dzi na tugbe--vovloa alo nyɔnua ko si mele eɖokui me o. 

    Nya va dzɔ eye wo va tɔ le susu aɖe nu, eye le bubu nu la, me nye nenema o. Abe esime hiã le 

la, me ga le ye ŋutɔ ƒe nɔnɔme me o; elabena esi me ga li o – esi hiã – ele eme. Gake abe nusi 

wo ateŋu azu la, me dzudzɔ be wo anye ye ŋtɔ ƒe nɔnɔme me o, gake ehiã le nane ƒe dzɔdzɔ kple 

eƒe tsrɔtsrɔ me. Ta ne ɖewo va dzɔ la, anye nane nɔ anyi si nye gɔmeɖokpe gbãtɔ si me wodo 

tsoe eye esi ayi edzi anɔ eme; gake esia nye ye ŋtɔ ƒe nɔnɔme, le ale be anɔ anyi hafi woava 

zu(ta nye atsã gɔmeɖeɖe nye esia – nu ɖesiaɖe ƒe gɔmeɖokpe gbãtɔ, sime wo va dzɔna le, eye wo 

yia edzi nɔna eme, menye ɖe wo nɔna eme ko o). Eye ne eva tsrɔ la, ava trɔ azu esi ɖokpo le 

eme, ta ava tsrɔ hafi eƒe tsrɔtsrɔ na ava. 

    Se gbãtɔwo ƒe nɔnɔme tututu dzidzi, ne enye ɖeka alo sɔ gbɔ eye nusi wo nye alo nusi wonye, 

enye xotula gbãtɔwo ƒe agbleme; ta biabia siawo anɔ anyi va yi ɣemayi me. Gake le dzɔdzɔme tɔ 

mela, i.e esi gble na, miaƒo nu tso enu le tanya si gbɔna me. Wo atsɔ esiawo abe esi wo hiã be 

mia ɖui anyi be sewo li eye nusi wonye eye wo ƒe gbɔsɔsɔ. Fifia mi agbugbɔ adze egɔme eye 

miayi edzi. 

